
EGZEKITIF KONTE MAHONEY, MAJISTRA QUILL AK PREZIDAN 
CENTERSTATE CEO, ALLEN NAPLES, SIPÒTE EKONOMI LAJAN 

 NAN REFÒM PANSYON AN  
 

Nouvo Plan Refòm Pansyon Gouvènè a Pral Ekonomize $1,4 Milya Dola Pou Konte 
Onondaga Ak $208 Milyon Dola Pou Konte Cayuga Sou Pwochen 30 Ane Yo 

 
Jodi a, Gouvènè Adjwen Duffy te fè yon sèl avèk Egzekitif Konte Onondaga, Joanie Mahoney, 
Majistra Auburn, Michael Quill, ak Prezidan CenterState CEO, Allen Naples, pou sipòte plan 
refòm pansyon Gouvènè Cuomo te fèk adopte, ki pral ekonomize plis pase $1,4 milya dola pou 
Konte Onondaga ak plis pase $208 milyon dola pou Konte Cayuga sou pwochen trant ane yo.  
 
Gouvènè Adjwen Duffy di konsa, “Menm jan ak anpil Nouyòkè yo, Gouvènè Cuomo te rekonèt 
eta a nou an pa gen mwayen ankò pou fè gwo depans pansyon ki mete gwo fado sou kontribiyab 
yo. Pwopozisyon li a, Sena ak Asanble a te vote, ap fè gwo refòm nan sistèm pansyon nou an, 
pandan l ap konsève sekirite retrèt pou travayè piblik yo. Pwojè-lwa a Gouvènè Cuomo te siyen 
an lwa ap kreye yon nouvo Nivo Sis ki pral ekonomize plis pase $80 milya dola pou Eta New 
York sou pwochen 30 ane yo, ak plis ase $1,4 milya dola pou Konte Onondaga sou 30 ane. Sa se 
lajan toutbon ki kapab ale nan lekòl, amelyorasyon enfrastrikti, epitou ki kapab bese taks yo.  
Mwen di mèsi pou Egzekitif Konte a, Mahoney, Majistra Quill ak Prezidan Naples pou 
devouman yo pou anvizaje fè nouvo lwa a vin yon reyalite." 
 
Egzekitif Konte Onondaga, Joanie Mahoney, di konsa, “Nouvo plan lwa sou refòm pansyon 
jeneral Gouvènè Cuomo pral ekonomize plis pase $80 milya dola pou eta nou an sou plis 30 
pwochen ane yo, ansanm avèk $1,4 milya dola pou Konte Onondaga. Sa ap rive lwen nan 
diminye ogmantasyon depans pansyon ensipòtab yo, epitou sa ap ede redui defisi bidjetè a 
pandan l ap konsève sèvis piblik yo.  Mwen di Gouvènè a mèsi poutèt li bay repons pou demann 
nou fè pou èd la, epitou mwen bat bravo pou Lejislati a poutèt yo vote lejislasyon enpòtan sa a." 
 
Majistra Auburn, Michael D. Quill, di konsa, "Pandan moman ekonomik difisil sa yo, li vin 
menm pi enpòtan pou gouvènman vil tankou Auburn sèvi elektè nou yo malgre resous limite yo. 
Nouvo pake refòm pansyon Gouvènè Cuomo a ofri zòn yon solisyon pratik k ap ekonomize $25 
milyon dola pou Auburn nan pwochen trant ane yo, pou pèmèt nou evite konpresyon difisil ak 
ogmantasyon taks yo. Mwen bat bravo pou Gouvènè a pou kalite dirijan li ak èd li nan sèvi tout 
Nouyòkè yo.” 
 
Allen Naples, Prezidan CenterState CEO, di konsa, "Nouvo pake refòm pansyon Gouvènè 
Cuomo siyen pou fè li vin yon lwa a siyale yon nouvo epòk non sèlman pou gouvènman lokal ki 
nan eta a, men tou pou biznis ak fanmi ki nan New York. Eta a pral ekonomize plis pase $80 
milya dola sou pwochen trant ane yo, pou ede minisipalite yo jwenn mwayen pou fè depans 

pansyon yo, epitou pou anpeche gen diminisyon nan djòb yo ak ogmantasyon nan taks yo. Sa ap 
bay plis djòb pou fanmi nou yo ak mwens taks pou biznis nou yo k ap ede sipòte ekonomi lokal 
yo epi devlope eta a kòm yon ansanm. Mwen felisite Gouvènè Cuomo pou kokennchenn 
reyalizasyon sa a, pandan l ap rebati Eta New York.” 
 
Depans pansyon eta a k ap ogmante vit la se youn nan obligasyon ki koute pi chè pou 
gouvènman lokal yo. Nan ane 2002, peman pansyon nan gouvènman lokal yo se te $1,4 milya 
dole, epi li te ogmante a $12,2 milya dola nan ane 2012 la, sa ki bay yon ogmantasyon plis pase 
650%. Sena a te adopte plan refòm pansyon an, epi Asanble a rekonèt sistèm ki la kounye a pa 
kapab kontinye, epi yo pran mezi ki pa t la anvan pou kontwole ogmantasyon an, pou ekonomize 
plis pase $80 milya dola pou gouvènman eta a ak gouvènman lokal yo, tankou Vil New York, 
sou yon pwochen 30 ane yo. 
 
Refòm pansyon Gouvènè a pral ekonomize kantite lajan sa yo pou Konte Onondaga ak Cayuga: 
 
Konte Ekonomi Lajan 

Total sou 5 Ane 
Ekonomi Lajan 
Total sou 10 Ane 

Ekonomi Lajan 
Total sou 30 Ane 

Konte Onondaga $22.684.639 $98.887.580 $1.473.944.881 
Konte Cayuga  $3.209.417 $14.004.700 $208.802.515 
 
Nouvo lwa a mete anplas yon nouvo plan pansyon Nivo VI pou travayè yo anboche apre 1ye 
avril 2012. Anplwaye ak retrete ki la deja yo ap konsève tout avantaj yo.  Nouvo lwa a gen 
ladan: 
 

 Nouvo Tarif Kontribisyon Anplwaye: Nouvo nivo a ogmante to kontribisyon anplwaye 
yo nan yon mannyè pwogresif pou asire travayè eta a ak travayè lokal ki touche mwens 
lajan pa afekte yon fason grav. To kontribisyon anplwaye yo pa menm selon salè yo: 

o $0 - $45.000: 3%  
o $45.000 - $55.000: 3,5% 
o $55.000 - $75.000: 4,5% 
o $75.000 - $100.000: 5,75% 
o $100.000+: 6% 

To sa yo rete pi pa nèt pase gwo majorite sistèm eta ki sanblab toupatou nan peyi a.  
 

 Ogmantasyon nan Laj Retrèt: Lwa refòm pansyon an gen ladan yon ogmantasyon nan 
laj retrèt la ki te 62 ane epi k ap vin 63 ane, epitou li gen ladan dispozisyon ki pèmèt yon 
anplwaye pran retrèt li bonè avèk sanksyon. Pou chak ane retrèt anvan laj 63 ane, 
alokasyon pansyon anplwaye a ap redui nèt a 6,5%.  
 

 Re-ajisteman Miltiplikatè Pansyon: Dapre Nivo VI, nouvo miltiplikatè pansyon pral 
1,75% pou premye 20 ane sèvis la, ak 2% apati 21yèm ane a. Pou yon anplwaye ki travay 
pandan 30 tan, pansyon li ap reprezante 55% salè mwayen final li anba Nivo VI, alaplas 
60% anba Nivo V. Re-ajisteman sa a ap bay New York plis avantaj anrapò avèk pifò eta 
yo, epitou l ap ekonomize anpil milya dola pou kontribiyab yo ak pou gouvènman lokal 
yo.  
 

 Lè pou gen dwa pran pou pansyon: Dapre Nivo VI, anplwaye yo ap gen dwa pou pran 
pansyon yo apre 10 ane sèvis.  

 Pwoteje Gouvènman Lokal yo nan Lajan Anba-Tab nan Pansyon Eta a: Nouvo lwa 

egzije eta a pou finanse davans nenpòt sa ki amelyore pansyon yo, pou asire yo pa voye 
depans sa yo ankò sou gouvènman lokal yo.  

 
 Ajisteman nan Kalkil Final Salè Mwayen pou Ede Redui Ogmantasyon Pansyon: 

Lwa a chanje peryòd tan pou kalkil final salè mwayen an ant 3 ane ak 5 ane. Pou limite 
kantite tan siplemantè ki kapab itilize pou detèmine pansyon yon anplwaye, kantite tan 
siplemantè ki bay dwa pou pansyon pou sivil ak anplwaye ki pa gen inifòm ap limite a 
$15.000 dola plis enflasyon, epi pou anplwaye ki gen inifòm ki deyò Vil New York, 
kantite tan siplemantè a ap limite a 15% salè debaz la. Nivo VI mete anplas nouvo mezi 
kont ogmantasyon ki limite kwasans nan salè ki itilize pou detèmine alokasyon pansyon 
an a 10% pou tout anplwaye ki nan eta a. Refòm sa yo ap pran gwo mezi pou rezoud 
pwoblèm abi ak ogmantasyon pansyon. Nivo VI elimine tou peman yon sèl kantite lajan 
pou tan ki pa pran pou maladi ak vakans nan kalkil salè mwayen final la. 

 
 Chwa Kontribisyon Defini ki Volontè ak Pòtab: Nouvo lwa a gen ladan yon plan 

kontribisyon defini ochwa pou nouvo anplwaye ki pa nan sendika yo epi ki gen salè 
$75.000 dola ak plis. Nan ekonomi modèn nan, anplwaye yo chanje djòb souvan plizyè 
fwa, epi yo bezwen pòtabilite pansyon yo. Anpil eta, gouvènman federal la, ak pifò 
patwon prive ofri kèk fòm plan kontribisyon defini pou anplwaye yo. Eta a ap fè yon 
kontribisyon 8% nan kont kontribisyon anplwaye yo. Pou kounye a, SUNY ak CUNY 
ofri yon chwa konsa nan TIAA-CREF ki gen siksè epi ki popilè. Se yon chwa volontè 
pou anplwaye ki pito pòtabilite ak lè pou yo pran pansyon ki pa disponib avèk chwa 
avantaj defini, epitou sa ap ede atire moun ki gen talan siperyè nan gouvènman eta a.  
 

 Ajisteman nan plan SUNY/CUNY TIAA-CREF: Dapre Nivo VI, anplwaye SUNY ak 
CUNY ki chwazi plan TIAA-CREF ap resevwa yon kontribisyon patwon 8% salè pou 
premye 7 ane sèvis, ak 10% annapre.  
 

 Limit Kantite Jou Konje Maladi ak Jou Konje ki Kapab Ogmante Pansyon yo: Nivo 
VI redui a mwatye- ant 200 ak 100- kantite jou konje maladi ak jou konje ki kapab itilize 
pou kredi sèvis pou retrèt. 
 

 Refòm Salè: Nivo anvan an te pèmèt salè nan yon kantite lajan san limit patwon yo pou 
kalkile avantaj retrèt la. Nivo VI pèmèt sèlman de (2) salè pou kalkil la. 
 

 Limit Avantaj Pansyon pou Anplwaye ki Touche Gwo Salè yo: Pou nouvo anplwaye 
ki touche gwo salè yo, kantite lajan yo touche ki depase salè Gouvènman an (pou kounye 
a $179.000 dola) p ap kalifye pou kalkil pansyon anba Nivo VI.  

 
Bidjè Egzekitif Gouvènè a ap elimine defisi bidjetè $2 milya dola ki genyen kounye a san li pa 
mete okenn nouvo taks oswa nouvo frè. Li pwopoze tou pou diminye sekou otorite ak refòm 
pansyon pou ekonomize anpil milya dola pou kontribiyab yo ak gouvènman lokal yo. 

